
Shri Shivapuramba Ashtakam

શ્રીશિવપુરામ્બાષ્ટકમ્

ભગવતિ નિરપાયે ભવ્યલાવણ્યકાયે
દુત નતજનમાયે વેદશીર્ષાદિગેયે ।

શુભગુણસમુદાયે મામવાદ્યાપ્રમેયે
નમદરિસમવાયે શ્રીમદાત્મેશજાયે॥ ૧॥

કુલતરવરબાલે કુન્દવૃક્ષાન્તમૂલે
નુતમુનિવરજાલે વહ્નિકાસારકૂલે ।

અરુણરુચિરચેલે ચિત્રકોલ્લાસિફાલે
વરવિતરણશીલે રક્ષ માં યોગબાલે॥ ૨॥

મુખરુચિજિતસોમે મુક્તચન્દ્રાભિરામે
દુરિતભરિતભૂમે ભૂરિતાશેષકામે ।

રતિનુતિકૃતકામે રૂપલાવણ્યસીમે
સુમશરરિપુવામે પાવનાસ્યાત્ સદા મે॥ ૩॥

ગતિવિજિતમતઙ્ગે  ભક્તલીલાનુષઙ્ગે
કુચમુખજિતભૃઙ્ગે  મૌલિરાજત્દ્વિજાઙ્ગે  ।

કલિતગિરિશસઙ્ગે  મુગ્ધનીલોત્પલાઙ્ગે  (મુક્તનીલોત્પલાઙ્ગે )
સ્મરજનિસતપાઙ્ગે  પાહિ કારુણ્યતુઙ્ગે ॥ ૪॥

કૃતશિવપરિતોષાં મઞ્જુભાષાવિશેષાં
મણિરુચિપરિવેષાં દિવ્યમાધુર્યભાષામ્ ।

નિહતવિનતદોષાં ભક્તરક્ષાવિશેષાં (નિહતવિનતતોષાં)
હૃદયદુરિતમોષાં ભાવયે ભીમઘોષામ્॥ ૫॥

કરસરસિજવીણામુદ્યદાદિત્યશોણાં
દલિતરિપુકૃપાણાં સિઞ્જનીન્યસ્તબાણામ્ ।

દુરિતવિતતિશાણામુદ્વહત્પુષ્પબાણાં
કલય ! નરસુરાણાં કામદાનપ્રવીણામ્॥ ૬॥

શ્રીશિવપુરામ્બાષ્ટકમ્

ભુવનતતિજનિત્રીં  બુદ્ધિનૈર્મલ્યધાત્રીં  (ભુવનદધિજનિત્રીં )
સકલશુભભવિત્રીમાગમાલ્યાઃ સવિત્રીમ્ ।

શુભગુણસુચરિત્રીં  નીલજીમૂતગાત્રીં
સુરમુનિનુતિપાત્રીં  ભાવયે પદ્મનેત્રીમ્॥ ૭॥

વિષમશરકુલામ્બાં વિસ્તૃતોચ્ચન્નિતમ્બાં
મુખજિતવિદુબિમ્બાં વિદ્રુમાભીષ્ટબિમ્બામ્ ।

નતમુનિનિકુરુમ્બાં તુઙ્ગવક્ષોજકુમ્ભાં
શ્રયહૃદય ! મદમ્બાં કુન્દવાટિકદમ્બામ્ ॥ ૮॥

ઇતિ શિવપુરદેવ્યા અષ્ટકં શિષ્ટસમ્પત્-
પ્રદમિદમનુવારં પઠેત્ભક્તિયુક્તઃ ।

સકલભુવનમાતા યોગમાતા તુ તસ્ય
ચરણાનલિનભક્તિં  ભુક્તિમાદ્યાં દદાતિ॥ ૯॥
ઇતિ શ્રીશિવપુરામ્બાષ્ટકં સમ્પૂર્ણમ્ ।

શિવપુરદેવ્યાષ્ટકં
શિવપુર એવં તિરુપ્પેરુન્દુરૈસ્થા

